
LINGVOSEMIOTIKANING FAN SIFATIDA SHAKLLANISHI VA
RIVOJLANISH BOSQICHLARI

Nurmatova Sadbarxon Erkinovna
Farg‘ona davlat universiteti o‘qituvchisi

Annotatsiya. Mazkur maqolada lingvosemiotikaning mustaqil ilmiy
yo‘nalish sifatida shakllanish jarayoni, uning nazariy asoslari hamda rivojlanish
bosqichlari tahlil qilinadi. Til va belgilar tizimi o‘rtasidagi munosabatlarni
o‘rganuvchi lingvosemiotikaning vujudga kelishiga ta’sir ko‘rsatgan asosiy ilmiy
g‘oyalar, shuningdek, semiotika va tilshunoslik fanlarining o‘zaro integratsiyasi
yoritiladi. Lingvosemiotika taragqqiyotining dastlabki, shakllanish va zamonaviy
rivojlanish  bosqichlari ilmiy manbalar asosida tavsiflanadi. Shuningdek,
lingvosemiotikaning til birliklarida ma’no hosil bo‘lish mexanizmlarini
o‘rganishdagi ahamiyati, kommunikativ jarayonlardagi o‘rni hamda zamonaviy
tadqiqot yo‘nalishlari ochib beriladi.

Kalit so‘zlar: lingvosemiotika, semiotika, til belgisi, belgilar tizimi, ma’no,
kommunikatsiya, struktura, semiozis, tilshunoslik, lingvistik nazariya.

9TAIIbBI CTAHOBJIEHUSA U PA3BUTUSA ITIMHI'BOCEMHUOTUKHA
KAK HAYKH

AHHOTanusA. B 1aHHON cTarbe aHANM3HUPYETCS MPOLECC CTAHOBJIEHUS
JIMHTBOCEMUOTUKHA KaK  CaMOCTOSITEJIbHOTO  HAy4yHOI'O  HampaBJieHWs, €&
TEOPETUYECKUE OCHOBBI U 3TAIllbl pa3BUTHA. PaccMaTpuBarOTCs OCHOBHBIE HAyUHBIE
U7eu, OKa3aBIlUC BIMSHUE Ha (DOPMHPOBAHHME JIMHTBOCEMHUOTHKH, H3YyYalollleh
B3aHMOCBSI3b MEXKJY S3bIKOM M 3HAKOBBIMM CHCTEMAaMH, a TaKXE€ HHTErpauus
CEMHOTHKHM W JIMHTBUCTUKU. Ha OCHOBE HayuyHBIX MCTOUHMKOB XapaKTEPU3YIOTCA
MEpBOHAYAIBHBIA JTall, NEPUOJ CTAHOBIICHUS M COBPEMEHHBIM 3Tall pPa3BUTHUA
JIMHIBOCEMUOTUKU. Kpome TOro, pacKpbIBarOTCS 3HAYECHUE JIMHTBOCEMHOTHKU B
U3YUYEHUU MEXaHU3MOB (POPMUPOBAHUS 3HAUCHUS B S3BIKOBBIX €IMHHIAX, €€ POJIb
B KOMMYHHMKATHBHBIX ITPOIECCAX U COBPEMEHHbBIC HAITPABJICHUS UCCIIEIOBAaHUM.

KawueBble c¢j0Ba: JUHIBOCEMHUOTHKA, CEMHOTHKA, S3BIKOBOM 3HAK,
3HAKOBas CUCTEMA, 3HAYEHHUE, KOMMYHUKAIUs, CTPYKTYpa, CEMUO3UC, TUHTBUCTHUKA,
JIMHTBUCTHUYECKAs TEOPHSL.

STAGES OF THE FORMATION AND DEVELOPMENT OF
LINGUOSEMIOTICS AS A SCIENCE

Abstract. This article analyzes the formation of linguosemiotics as an
independent scientific field, its theoretical foundations, and the stages of its
development. It examines the major scientific ideas that influenced the emergence
of linguosemiotics, which studies the relationship between language and sign
systems, as well as the integration of semiotics and linguistics. Based on scientific
sources, the initial, formative, and contemporary stages in the development of
linguosemiotics are characterized. In addition, the article highlights the significance
of linguosemiotics in studying the mechanisms of meaning formation in linguistic
units, its role in communicative processes, and current directions of research.

Keywords: linguosemiotics, semiotics, linguistic sign, sign system, meaning,
communication, structure, semiosis, linguistics, linguistic theory.

KIRISH

Semiotika belgilar va belgilar tizimi haqidagi fan sifatida o‘zining tarixiy
ildizlari bilan antik Yunoniston falsafasiga borib tagaladi. Biroq uning mustaqil
ilmiy yo‘nalish sifatida shakllanishi XIX asr oxiri — XX asr boshlariga to‘g‘ri keladi.
Mazkur jarayonda ikki fundamental ilmiy yo‘nalish alohida ahamiyat kasb etdi: bir
tomondan, amerikalik faylasuf va mantigshunos Charlz Sanders Pirsning belgilar
nazariyasi, ikkinchi tomondan esa shveytsariyalik tilshunos Ferdinand de
Sossyurning lingvistik strukturalizmga asoslangan qarashlari. Ushbu ikki ilmiy
an’ana semiotikaning keyingi taraqqiyot yo‘nalishlarini belgilab berish bilan birga,
lingvosemiotikaning nazarty va metodologik asoslari shakllanishiga ham muhim
ta’sir ko‘rsatdi.

MAVZUNING O‘RGANILGANLIGI VA METODOLOGIYASI

Pirs (1839-1914) semiotikani mantiq va falsafaning ajralmas qismi sifatida
talgin qilgan. Uning triadik belgi modeli — representamen (belgining shakli),
obyekt (belgi ishora qilayotgan narsa yoki hodisa) va interpretant (belgining talgin
jarayonida hosil bo‘ladigan ma’nosi) — semiotik tahlilning muhim nazariy
asoslaridan biriga aylandi. Pirs belgilarni turli mezonlar asosida tasniflagan bo‘lib,
ularning obyekt bilan munosabatiga ko‘ra ikon, indeks va simvol turlarini ajratgan.
Ikonlar obyektga o‘xshashlik asosida ishora qiladi, masalan, portret; indekslar
obyekt bilan sababiy yoki bevosita alogaga asoslanadi, masalan, tutun olovning
indeksi sifatida namoyon bo‘ladi; simvollar esa shartli, ya’ni konvensional
munosabat asosida amal qiladi. Til birliklari, xususan, so‘zlar simvolik belgilarning
tipik ko‘rinishi hisoblanadi.

Ferdinand de Sossyur (1857-1913) esa lingvistik belgini ikki tomonlama

birlik — signifiant (ifodalovchi, akustik obraz) va signifié (ifodalanuvchi,
tushuncha) sifatida tavsiflagan. Uning belgining ixtiyoriyligi, ya’ni ifodalovchi bilan

ifodalanuvchi o‘rtasidagi munosabatning shartliligi hamda differensiallik, ya’ni til
belgisining boshqa belgilardan farqlanishi orqali qiymat kasb etishi haqidagi
tamoyillari zamonaviy tilshunoslik uchun ham fundamental ahamiyatga ega.
Sossyur belgilar hayotini o‘rganuvchi umumiy fanni semiologiya deb atagan va
tilshunoslikni ushbu kengroq ilmiy sohaning tarkibiy qismi sifatida talqin gilgan.

XX asr o‘rtalarida Charlz Morris (1901-1979) Pirsning semiotik qarashlarini
yanada rivojlantirib, semiotikaning uch asosiy bo‘limini ajratib ko‘rsatdi: sintaktika
— belgilar o‘rtasidagi munosabatlarni; semantika — belgilar va ular ifodalaydigan
obyektlar o‘rtasidagi munosabatlarni; pragmatika esa belgilar va ulardan
foydalanuvchi subyektlar o‘rtasidagi munosabatlarni o‘rganadi. Ushbu uchlik
keyinchalik lingvistik va semiotik tahlilning muhim metodologik sxemalaridan
biriga aylandi hamda zamonaviy kommunikatsiya tadqiqotlarida ham oz
ahamiyatini saqlab kelmoqda.

Yevropa strukturalizmida lingvosemiotikaning rivojlanishiga Kopengagen
maktabi vakillari L. Yelmslev va H. Uldall, Praga lingvistik maktabi vakillari N.
Trubetskoy va R. Yakobson, shuningdek, Parij semiotika maktabi vakillari A.J.
Greimas va R. Bart muhim hissa qo‘shgan. Xususan, Roland Bartning semiotik
tadqiqotlari hamda A.J. Greimasning narrativ tuzilmalarni o‘rganishga qaratilgan
konsepsiyasi struktural semiotikaning matn tahlili va madaniy semiotika
yo‘nalishlarida rivojlanishiga xizmat qildi. Tartu—Moskva semiotika maktabining
yirik vakili Yuriy Lotman (1922-1993) esa semiosfera konsepsiyasini ilgari surib,
madaniyatni o‘zaro aloqador belgilar tizimlarining yaxlit semiotik makoni sifatida
talqin etdi.

Italiyalik semiotik Umberto Ekoning (1932-2016) A Theory of Semiotics
(1976) va Semiotics and the Philosophy of Language (1984) asarlari belgi va
semiozis muammolarining nazariy jihatdan yanada rivojlanishiga katta hissa
qo‘shdi. Eko interpretatsiyaning uzluksizligi bilan bog‘liq semiotik jarayonlarni
tahlil qilib, kodni madaniy bilim va kompetensiyani tashkil etuvchi muhim
mexanizmlardan biri sifatida ko‘rib chiqdi. Uning qarashlari lingvosemiotik
tadqiqotlarning pragmatik va kulturologik yo‘nalishlarda kengayishiga ta’sir
ko‘rsatdi.

Lingvosemiotika alohida ilmiy yo‘nalish sifatida til belgilarini faqat til tizimi
doirasida emas, balki kommunikativ jarayonlar, kognitiv tuzilmalar va madaniy
kontekst bilan o‘zaro bog‘liglikda o‘rganishga yo‘naltirilgan. Mazkur yo‘nalish,
ayniqsa, XX asrning ikkinchi yarmida yuz bergan kognitiv va pragmatik burilishlar
ta’sirida jadal rivojlandi. Hozirgi kunda lingvosemiotika kognitiv tilshunoslik,
diskurs tahlili, sotsiolingvistika, pragmalingvistika va multimodal kommunikatsiya
tadqiqotlari bilan uzviy alogada taraqqiy etmoqgda. Lingvosemiotik muammolarga

bo‘lgan ilmiy qiziqish XX asrning 60—70-yillaridan boshlab semiotika fanining
rivojlanishi bilan bog‘liq ravishda yanada kuchaydi.

Lingvosemiotika semiotika doirasida shakllangan ilmiy yo‘nalishlardan biri
bo‘lib, tilning belgilar tizimini o‘rganishda semiotik tamoyil va metodlardan
foydalanadi. Shu jihatdan semiotikaning fan sifatida shakllanish va rivojlanish
tarixini, uning asosly tamoyillari hamda tadqiqot metodlarini o‘rganish
lingvosemiotikaning nazariy-metodologik asoslarini tushunishda muhim ahamiyat
kasb etadi. Lingvosemiotika esa ushbu umumiy nazariy asoslarni bevosita til
birliklari, ularning ma’no hosil qilishi va kommunikativ funksiyalarini tadqiq
etishga tatbiq etadi.

XX asrda shakllangan kompleks va fanlararo ilmiy yo‘nalishlar qatorida
semiotika ham alohida o‘rin egallaydi. Semiotika tabiat, jamiyat va inson
kommunikatsiyasida amal qiluvchi belgilar hamda belgilar tizimlarini o‘rganuvchi
fan bo‘lib, uning markaziy kategoriyasini belgi tushunchasi tashkil etadi.

Semiotikaning zamonaviy nazariy asoslari shakllanishida amerikalik
mantiqshunos va faylasuf Charlz Sanders Pirsning ilmiy merosi muhim o‘rin tutadi.
Pirs XIX asrning ikkinchi yarmidagi tadqiqotlarida belgining mohiyatini izohlash,
uning tarkibity munosabatlarini aniglash va belgilarni tasniflashga qaratilgan nazariy
tamoyillarni ishlab chiqdi. Uning ikon, indeks va simvol haqidagi tasnifi keyingi
semiotik tadqgiqotlarning muhim nazariy manbalaridan biriga aylandi.

Pirsning semiotik qarashlari keyinchalik Charlz Morris tomonidan
rivojlantirildi. Morris belgilar faoliyatini tizimli o‘rganishga intilib, semiotikaning
ichki tuzilishini aniqroq belgilab berdi. U semiotikani uch asosiy yo‘nalishga ajratdi:
sintaktika belgilar o‘rtasidagi strukturaviy munosabatlarni, semantika belgilar va
ular ifodalaydigan obyektlar o‘rtasidagi munosabatlarni, pragmatika esa belgilar
bilan ulardan foydalanuvchi subyektlar o‘rtasidagi munosabatlarni tadqiq etadi.
Mazkur tasnif semiotika va lingvosemiotikaning keyingi taraqqiyotida muhim
metodologik asoslardan biri bo‘lib xizmat qildi.

TAHLIL VA NATIJALAR

Mazkur tasnif ilmiy jamoatchilik tomonidan keng e’tirof etilib, semiotikaning
keyingi nazariy va metodologik rivojlanishi uchun muhim asos bo‘lib xizmat qildi.

Semiotikaning fundamental tushunchalarini ishlab chiqishga dastlabki
urinishlardan biri nemis mantigshunosi va faylasufi Gotlob Frege (1848—1925) nomi
bilan bog‘liq. U 1892-yilda nashr etilgan mashhur “Ma’no va denotat haqida”
asarida nom (belgi), denotat (nom orqali ifodalanadigan predmet) hamda nomning
ma’nosi o‘rtasidagi farqni nazariy jihatdan asoslashga harakat qilgan. Mazkur
qarashlar keyinchalik belgi, ma’no va referensiya munosabatlarini o‘rganishda
muhim nazariy manbalardan biriga aylandi.

Keyinchalik semiotika shveytsariyalik tilshunos Ferdinand de Sossyur (1857—
1913) g‘oyalari ta’sirida lingvistik yo‘nalishda rivojlandi. U belgilar tizimini
o‘rganuvchi umumiy fan — semiologiyaning nazariy asoslarini ishlab chiqdi. Charlz
Sanders Pirs semiotikani mantiq va falsafa bilan uzviy bog‘liq holda talqin qilgan
bo‘lsa, Sossyur semiologiyani ijtimoiy hayot doirasida belgilar faoliyatini
o‘rganuvchi keng ilmiy yo‘nalish sifatida ko‘rdi. Uning garashlari tilni yaxlit
belgilar tizimi sifatida o‘rganishning metodologik asoslarini shakllantirishda muhim
ahamiyat kasb etdi.

Tabiat va jamiyatdagi axborot-semiotik jarayonlarning xilma-xilligi
zamonavly semiotika doirasida bir qator mustaqil va o‘zaro bog‘liq tadqiqot
yo‘nalishlarining shakllanishiga olib keldi.

Biosemiotika tirik organizmlarning hayot faoliyatida muhim o‘rin tutuvchi
tabiiy belgilar, signallar va belgilar tizimlarini o‘rganadi. Ushbu yo‘nalishda tirik
tizimlarda axborotning shakllanishi, uzatilishi va gabul qilinishi semiotik nuqtai
nazardan tadqiq etiladi.

Etnosemiotika etnik guruhlar va xalqlarning madaniy hayotida amal qiluvchi
belgilar tizimlarini o‘rganadi. Mazkur yo‘nalish antropologiya va etnografiya bilan
bog‘lig holda an’anaviy jamiyatlarning belgilar tizimini, ijtimoiy va psixologik
yondashuvlar asosida zamonaviy jamiyatlardagi semiotik jarayonlarni, shuningdek,
falsafa, tarix va adabiyot bilan aloqador madaniy belgilarni tadqiq etadi.

Lingvosemiotika tabiiy tilni belgilar tizimi sifatida o‘rganib, til birliklarining
semiotik tabiati, ularning ma’no hosil qilish mexanizmlari va kommunikativ
funksiyalarini tahlil qiladi. Shu bilan birga, lingvosemiotika nutq bilan parallel
ravishda faoliyat ko‘rsatuvchi imo-ishora va mimika kabi noverbal vositalarni,
nutqning ayrim funksiyalarini to‘ldiruvchi yoki almashtiruvchi intonatsion va grafik
vositalarni, shuningdek, badity nutqda til belgilarining funksional va semantik
transformatsiyasini ham o‘rganadi.

Abstrakt semiotika belgilar tizimlarining muayyan moddiy shaklidan gat’i
nazar, ularga xos umumiy qonuniyatlar, strukturaviy xususiyatlar va munosabatlarni
tadqiq etishga yo‘naltirilgan.

Madaniyat va san’at semiotikasi madaniyat va san’at hodisalarini o‘ziga xos
belgilar tizimi sifatida o‘rganadi. Ushbu yondashuv badiiy asarlar, adabiyot, tasviriy
san’at, musiga va boshqa madaniy hodisalarning mazmunini belgi, kod, ramz hamda
interpretatsiya kategoriyalari asosida tahlil qilish imkonini beradi. Shu jihatdan
semiotik metodlarning san’at va adabiyot tadqiqotlariga tatbiq etilishi istigbolli
ilmiy yo‘nalishlardan biri hisoblanadi.

Semiotikaning mazkur yo‘nalishlari bir-bir1 bilan uzviy bog‘liq bo‘lib,
ularning umumiy nazarity va metodologik masalalari umumiy semiotika doirasida
tadqiq etiladi.

Semiotik tadqiqotlarning asosiy obyektini belgilar va belgilar tizimlari, ya’ni
muayyan tartib va qonuniyatlar asosida tashkil etilgan belgilar majmui tashkil giladi.
Tabity inson tili belgilar tizimlari orasida alohida o‘rin egallaydi. Til insonning
vogelikni anglash, tushunchalarni shakllantirish, axborotni kodlash va uzatish
jarayonlarida asosiy vositalardan biri hisoblanadi. Shu sababli tabiiy tilni semiotik
nuqtai nazardan tadqiq etuvchi lingvosemiotika umumiy semiotikaning muhim
yo‘nalishlaridan biri sifatida namoyon bo‘ladi.

Semiotika — belgilar va belgilar tizimlarining tuzilishi, funksiyasi hamda
ulardan axborot almashinuvida foydalanish qonuniyatlarini o‘rganuvchi fandir.
Axborotni yaratish, saqlash, uzatish va qayta ishlash jarayonlarida belgi eng kichik
semiotik birliklardan biri, belgilar tizimi esa axborotni kodlash va tartibga solish
vositasi sifatida namoyon bo‘ladi. “Semiotika” atamasi ayrim hollarda muayyan
belgilar tizimini ifodalash uchun ham qo‘llanadi. Masalan, mif semiotikasi, biologik
semiotika, madaniyat semiotikasi kabi tushunchalar shular jumlasidandir.

Muayyan semiotik tizim modellashtiruvchi vosita sifatida faoliyat yuritib,
uning yordamida vogelik yoki uning ma’lum bir qismi haqidagi axborot
shakllantiriladi. Masalan, yo‘l belgilari, yo‘l chiziglari, yo‘l harakatini tartibga
soluvchi shaxsning ishoralari va svetofor signallari o‘zaro birlashib, yo‘l
harakatining yaxlit semiotik tizimini hosil qiladi. Mazkur tizim orqali harakat
ishtirokchilariga zarur axborot yetkaziladi hamda xavfsiz harakatlanish uchun
muhim bo‘lgan qoidalar kodlashtiriladi.

“Axborot” tushunchasi lotincha informatio — “xabardor qilish”, “ma’lumot
berish” ma’nolarini anglatuvchi so‘zdan kelib chiggan. XX asr o‘rtalaridan boshlab
mazkur tushuncha umumilmiy kategoriya sifatida keng qo‘llanila boshladi. U
insonlar o‘rtasidagi, inson va texnik vositalar o‘rtasidagi, shuningdek, texnik
tizimlarning o‘zaro ma’lumot almashinuvi jarayonlarini gamrab oladi. Semiotik
nuqtai nazardan muloqot, fikr va his-tuyg‘ularning ifodalanishi hamda turli ramziy-
kommunikativ faoliyat shakllari axborot almashinuvining muayyan ko‘rinishlari
sifatida talgin qilinishi mumkin.

Insonlarning og‘zaki muloqotida bevosita yetkazilayotgan mazmun bilan bir
qatorda, kommunikant tomonidan ongli ravishda rejalashtirilmagan qo‘shimcha
axborot ham yuzaga kelishi mumkin. Masalan, suhbatdosh muayyan savolga javob
berish jarayonida birdan qizarib ketsa, bu holat mavzuning u uchun emotsional
ahamiyatga ega ekanidan darak berishi mumkin. Axborotni ataylab yetkazish
maqgsadi mavjud bo‘lmagan yoki aniq adresatga yo‘naltirilmagan bunday

ko‘rinishlar parasemiotik holatlar sifatida tavsiflanadi. Shu bilan birga, diniy
marosim, musiqa, tasvirily san’at va boshqa ramziy faoliyat shakllarida ifodalangan
mazmun ham semiotik nuqtai nazardan axborot tashuvchi vosita sifatida namoyon
bo‘ladi.

Insonlar bir-biriga yoki texnik tizimlarga ongli va ayrim hollarda ongsiz
tarzda uzatadigan ma’lumotlar axborot jarayonining tarkibiy qismini tashkil etadi.
Axborot jarayonlari universal xususiyatga ega bo‘lib, ular nafagat inson
kommunikatsiyasida, balki tirik tabiatdagi turli signal va aloqa jarayonlarida ham
kuzatiladi. Hayvonlarning xavf, tahdid yoki bo‘ysunishni anglatuvchi signallari
bunga misol bo‘la oladi.

Biologik tizimlarda axborot almashinuvi molekulyar darajada ham amalga
oshadi. Jumladan, irsiy axborot DNK tarkibidagi nukleotidlar ketma-ketligi orqali
kodlanadi va avloddan avlodga uzatiladi. Mazkur genetik axborot organizmning
tuzilishi, funksional xususiyatlari va individual rivojlanishiga oid biologik
dasturlarning shakllanishida muhim rol o‘ynaydi. Shu jihatdan axborot tushunchasi
semiotika doirasida faqat inson tili va kommunikatsiyasi bilan cheklanmay, turli
darajadagi belgilar va signal tizimlarini qgamrab oluvchi keng ilmiy kategoriya
sifatida namoyon bo‘ladi.

XULOSA

Shunday qilib, lingvosemiotikaning shakllanishi va rivojlanishi tilni oddiy
kommunikativ vosita sifatida emas, balki murakkab belgilar tizimi sifatida o‘rganish
zarurati bilan bog‘liq. Semiotika doirasida shakllangan belgi, ma’no, semiozis,
sintaktika, semantika va pragmatika kabi tushunchalar lingvosemiotik
tadqiqotlarning nazariy-metodologik asosini tashkil etadi. Ch. Pirs, F. de Sossyur,
Ch. Morris va boshga olimlarning ilmiy qarashlari belgilar tizimining tuzilishi,
ma’no hosil qilishi va kommunikativ jarayonda amal qilish qonuniyatlarini
tushuntirishga xizmat qilgan.

Tahlillar shuni ko‘rsatadiki, inson kommunikatsiyasi fagat ongli ravishda
axborot uzatish jarayoni bilan cheklanmaydi. Unda adresantning bevosita
kommunikativ niyatiga bog‘liq bo‘lmagan noverbal va parasemiotik belgilar ham
muhim o‘rin tutadi. Inson kommunikatsiyasining o‘ziga xos xususiyati metatil
refleksiyasi, ya’ni shaxsning o‘z nutqini anglash, nazorat qilish va baholash
imkoniyatiga egaligida namoyon bo‘ladi. Tashqi va ichki nutgning o‘zaro aloqasi,
predmetli-obrazli hamda metatil kodlarining mavjudligi esa til, tafakkur va
axborotni qayta ishlash jarayonlarining uzviy bog‘ligligini ko‘rsatadi.

Umuman olganda, lingvosemiotika til birliklarini belgi, ma’no, tafakkur va
kommunikatsiya birligida tadqiq etish imkonini beruvchi fanlararo ilmiy
yo‘nalishdir. Uning zamonaviy taraqqiyoti til hodisalarini nafaqat strukturaviy

jithatdan, balki kognitiv, pragmatik, kommunikativ va madaniy omillar bilan bog‘liq
holda o‘rganishni taqozo etadi. Shu sababli lingvosemiotik yondashuv insonning
axborotni gabul qilishi, qayta ishlashi va uzatishi, til belgilarining ma’no hosil qilish
mexanizmlari hamda kommunikativ jarayonlarning murakkab tabiatini chuqurroq
anglashda muhim nazariy va metodologik ahamiyat kasb etadi.

Materiallar ko‘chirib bosilganda “Fanlararo ilmiy tadqiqotlar” jurnali manba
sifatida ko‘rsatilishi shart.

